
«ԱՌԱՆՑ «ՄԱՔՍԱՅԻՆ ՏԱՐԱՆՑՈՒՄ» ՄԱՔՍԱՅԻՆ ԸՆԹԱՑԱԿԱՐԳՈՎ ՁԵՎԱԿԵՐՊՄԱՆ՝ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏՈՒՄ ՏԵՂԵԿԱՅՎԱԾ ԺԱՄԱՆՄԱՆ ՎԱՅՐԻՑ ՄԻՆՉԵՎ ԺԱՄԱՆԱԿԱՎՈՐ ՊԱՀՊԱՆՄԱՆ ՎԱՅՐ ԱՊՐԱՆՔՆԵՐԻ ՏԵՂԱՓՈԽՄԱՆ, ԻՆՉՊԵՍ ՆԱԵՎ ՄԱՔՍԱՅԻՆ ՍԱՀՄԱՆԻՆ ՉՏԵՂԱԿԱՅՎԱԾ ԺԱՄԱՆԱԿԱՎՈՐ ՊԱՀՊԱՆՄԱՆ ՄԵԿ ՎԱՅՐԻՑ ՄԱՔՍԱՅԻՆ ՍԱՀՄԱՆԻՆ ՉՏԵՂԱԿԱՅՎԱԾ ԺԱՄԱՆԱԿԱՎՈՐ ՊԱՀՊԱՆՄԱՆ ՄԵԿ ԱՅԼ ՎԱՅՐ ՄԱՔՍԱՅԻՆ ՀՍԿՈՂՈՒԹՅԱՆ ՆԵՐՔՈ ԱՊՐԱՆՔՆԵՐԻ ՏԵՂԱՓՈԽՄԱՆ ԿԱՐԳԸ ԵՎ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	08.08.2023թ.

	
	01/2-1/15516-2023

	Ս.թ. հուլիսի 26-ի Ձեր թիվ 01/3-2/45561-2023 գրությամբ ներկայացված՝ Առանց «Մաքսային տարանցում» մաքսային ընթացակարգով ձևակերպման՝ պետական սահմանի անցման կետում տեղակայված ժամանման վայրից մինչև ժամանակավոր պահպանման վայր ապրանքների տեղափոխման, ինչպես նաև մաքսային սահմանին չտեղակայված ժամանակավոր պահպանման մեկ վայրից մաքսային սահմանին չտեղակայված ժամանակավոր պահպանման մեկ այլ վայր մաքսային հսկողության ներքո ապրանքների տեղափոխման կարգը և դեպքերը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է ի գիտություն:

	2. Հայաստանի Հանրապետության էկոնոմիկայի նախարարություն
	28.08.2023թ.

	
	01/14665-2023

	ՀՀ էկոնոմիկայի նախարարությունը, քննարկելով «Մաքսատուրքի, հարկերի, հատուկ, հակագնագցման և փոխհատուցման տուրքերի, ինչպես նաև տույժերի, տոկոսների՝ անհուսալի ճանաչման հիմքերով դադարեցված պարտավորությունները հաշվառելու և հաշվառումից հանելու կարգը, այդ հանգամանքները հաստատող փաստաթղթերի ցանկը, անձնական օգտագործման ապրանքների ներմուծման համար մաքսատուրքերի, հարկերի, մաքսային գործառնությունների կատարման համար գանձվող պետական տուրքի, ինչպես նաև տույժերի գումարների՝ մաքսային մարմինների կողմից բռնագանձման համար անհնար լինելու հանգամանքով պայմանավորված անհուսալի ճանաչման հիմքերը և դուրսգրման կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում է հետևյալը․
«Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով հաստատված՝ Եվրասիական տնտեսական միության մաքսային օրենսգրքի 433-րդ հոդվածով սահմանված են առաջին, երկրորդ և երրորդ տիպի վկայական տրամադրված լիազորված տնտեսական օպերատորների ռեեստրում իրավաբանական անձին ընդգրկելու պայմանները։
Հաշվի առնելով վերոգրյալը՝ առաջարկում ենք Նախագծի հիմնավորման մեջ նշել, թե ինչ հիմքով է Նախագծի 2-րդ կետի 1)-ին ենթակետում ընտրվել երկրորդ տեսակի վկայականով լիազորված տնտեսական օպերատորի կարգավիճակը և ոչ օրինակ առաջինը կամ երկրորդը։
	Ընդունվել է ի գիտություն։
Եվրասիական տնտեսական միության մաքսային օրենսգրքով «Մաքսային տարանցում» մաքսային ընթացակարգի ավարտի հետ կապված հատուկ պարզեցված ընթացակարգերը սահմանված են երկրորդ տեսակի և երրորդ տեսակի վկայականներով լիազորված տնտեսական օպերատորների համար, ինչով պայմանավորված՝ նախագծով նախատեսվել են երկրորդ և երրորդ տեսակի վկայականներով լիազորված տնտեսական օպերատորները։

	3. Հայաստանի Հանրապետության արդարադատության նախարարություն
	01.09.2023թ.

	
	/27.3/39380-2023

	1. «Առանց «Մաքսային տարանցում» մաքսային ընթացակարգով ձևակերպման՝ պետական սահմանի անցման կետում տեղեկայված ժամանման վայրից մինչև ժամանակավոր պահպանման վայր ապրանքների տեղափոխման, ինչպես նաև մաքսային սահմանին չտեղակայված ժամանակավոր պահպանման մեկ վայրից մաքսային սահմանին չտեղակայված ժամանակավոր պահպանման մեկ այլ վայր մաքսային հսկողության ներքո ապրանքների տեղափոխման կարգը և դեպքերը սահմանելու մասին» Հայաստանի Հանրապետության կառավարության որոշման նախագծի  (այսուհետ՝ Նախագիծ) 2-րդ կետի «տեսակի» բառն անհրաժեշտ է փոխարինել «տիպի» բառով՝ հիմք ընդունելով Եվրասիական տնտեսական միության մաքսային օրենսգրքում (այսուհետ՝ Օրենսգիրք) կիրառվող հասկացությունները: 
2. Նախագծի Հավելվածի (այսուհետ՝ Հավելված) վերնագրի «ՍԱՀՄԱՆԵԼՈՒ ՄԱՍԻՆ» բառերն անհրաժեշտ է հանել:
3. Հավելվածի 2-րդ կետում հղում է կատարվում Կարգի 1-ին կետին, որն իր հերթին հղում է կատարում որոշման մեկ այլ կետին: Սույն դեպքում հիմք ընդունելով «Նորմատիվ իրավական ակտերի մասին» օրենքի 17-րդ հոդվածի պահանջները՝ առաջարկում ենք Հավելվածի 2-րդ կետի հղումը վերանայել:
4. Հավելվածի 3-րդ կետի 3-րդ ենթակետի «Օրենսգրքի 98-րդ հոդվածի 8-րդ կետով» բառերն առաջարկում ենք փոխարինել ««Մաքսային կարգավորման մասին» օրենքի 70-րդ հոդվածի 2-րդ մասով» բառերով, քանի որ Օրենսգրքի 98-րդ հոդվածի 8-րդ կետով նախատեսվում է, որ՝ անդամ պետությունների օրենսդրությամբ սահմանված դեպքերում թույլատրվում է մինչև ապրանքների բացթողումը փոխել ապրանքների ժամանակավոր պահպանման վայրը: 
5. Հավելվածի 5-րդ կետի համաձայն՝ սույն կարգի 2-րդ կետով նախատեսված դիմումը քննարկվում է մաքսային մարմնի կողմից և դիմումի ներկայացումից հետո 1 աշխատանքային օրվա ընթացքում դիմումատուին տրամադրվում է ապրանքների տեղափոխման թույլտվություն (այսուհետ՝ թույլտվություն)՝ սույն կարգին կից ձև N2-ին համապատասխան կամ մերժվում է թույլտվության տրամադրումը՝ սույն կարգի 8-րդ կետով նախատեսված հիմքերով։ Մինչդեռ Ձև 2-ի վերնագրի համաձայն՝ տրամադրվում է ապրանքների ժամանակավոր պահպանության վայր փոխադրման կամ ժամանակավոր պահպանության վայրի փոփոխության վերաբերյալ թույլտվություն:
Վերոգրյալից ելնելով, անհրաժեշտ է Հավելվածի 5-րդ կետի կարգավորումը և Ձև 2-ի վերնագիրը համապատասխանեցնել միմյանց:
6. Հավելվածի 6-րդ կետի համաձայն՝ մաքսային մարմնի կողմից թույլտվությունը տրամադրվում է Համակարգի միջոցով, իսկ մինչև Համակարգում համապատասխան փոփոխությունների իրականացումը՝ էլեկտրոնային կամ թղթային եղանակով և հաշվառվում է մաքսային մարմնում համապատասխան գրանցամատյանում։
Նշված կարգավորումն իր մեջ պարունակում է անցումային դրույթ, ուստի անհրաժեշտ է Հավելվածի 6-րդ կետը խմբագրել և Նախագծում նախատեսել անցումային դրույթ, որով կսահմանվի, որ մինչև մաքսային մարմինների միասնական ավտոմատացված տեղեկատվական համակարգում համապատասխան փոփոխությունների իրականացումը մաքսային մարմնի կողմից թույլտվությունը տրամադրվում է էլեկտրոնային կամ թղթային եղանակով:
7. Հավելվածի 9-րդ կետի համաձայն՝ առանց «Մաքսային տարանցում» մաքսային ընթացակարգով ձևակերպման՝ ապրանքների տեղափոխման նկատմամբ հսկողությունն իրականացնում է թույլտվությունը տրամադրած մաքսային մարմինը, իսկ ապրանքների տեղափոխումն իրականացվում է պարտադիր մաքսային ուղեկցմամբ կամ դրա անհրաժեշտության բացակայության դեպքում՝ Օրենսգրքով նախատեսված մաքսային հսկողության ձևերի և մաքսային հսկողության իրականացումն ապահովող այլ միջոցների կիրառմամբ։
Նշվածի կապակցությամբ հարկ է նկատի ունենալ «Մաքսային կարգավորման մասին» օրենքի 68-րդ հոդվածի 8-րդ մասը, համաձայն որի՝ միության մաքսային օրենսգրքի 88-րդ հոդվածի 9-րդ կետին համապատասխան՝ եթե Կառավարության սահմանած դեպքերում օտարերկրյա ապրանքների ժամանակավոր պահպանումը կարող է իրականացվել ժամանման վայրերից դուրս գտնվող ժամանակավոր պահպանման այլ վայրերում, ապա օտարերկրյա ապրանքները ժամանման վայրից մինչև ժամանակավոր պահպանման այլ վայրեր կարող են տեղափոխվել մաքսային ուղեկցմամբ՝ առանց «Մաքսային տարանցում» մաքսային ընթացակարգով ձևակերպման:
Միաժամանակ, անհրաժեշտ է հստակեցնել, թե ինչ կարգով է որոշվելու մաքսային ուղեկցմամբ ապրանքների տեղափոխման անհրաժեշտության բացակայությունը:
8. Հավելվածի 10-րդ կետով, ըստ էության, նախատեսվում է բացառություն Նախագծի 2-րդ կետով սահմանված դեպքերի համար, ուստի առաջարկում ենք Հավելվածի 10-րդ կետը հանել և այն որպես բացառություն նախատեսել Նախագծի 2-րդ կետում:
9. Հավելվածի 13-րդ կետի «՝ Օրենսգրքով նախատեսված կարգով» բառերն առաջարկում ենք հանել, քանի որ նշված կետից արդեն իսկ հետևում է, որ ապրանքները Օրենսգրքով սահմանված կարգով պետք է տեղակայվեն ժամանակավոր պահպանության նշանակման վայրերում:
10. Հավելվածի 15-րդ կետի 1-ին ենթակետի «անվանումը,» բառից հետո առաջարկում ենք լրացնել «հասցեն,» բառը, հաշվի առնելով Հավելվածի Ձև 1-ի 1-ին կետի կարգավորումը:
Միաժամանակ, անհրաժեշտ է վերանայել Ձև 1-ի կետերի համարակալումը:
	Ընդունվել է, նախագիծը լրամշակվել է։











Ընդունվել է, նախագիծը լրամշակվել է։


Ընդունվել է, նախագիծը լրամշակվել է։




Ընդունվել է, նախագիծը լրամշակվել է։







Ընդունվել է, նախագիծը լրամշակվել է։













Ընդունվել է ի գիտություն։ Նշված դրույթը նպատակահարմար է պահպանել նախագծի հավելվածում, քանի որ նույն համակարգով նախագծով նախատեսված են մի շարք այլ գործողությունների իրականցման վերաբերյալ նորմեր։  








Ընդունվել է ի գիտություն։
Մաքսային հսկողությունն իրականացվում է ընտրողական սկզբունքով և նշված դեպքում մաքսային հսկողության ձևերի և մաքսային հսկողության իրականացումն ապահովող միջոցների ընտրությունը կիրականացվի ռիսկերի կառավարման համակարգի միջոցով։















Ընդունվել է, նախագիծը լրամշակվել է։




Ընդունվել է, նախագիծը լրամշակվել է։




Ընդունվել է, նախագիծը լրամշակվել է։


Ընդունվել է, նախագիծը լրամշակվել է։



